Nafarroako Parlamentuko Mahaiak, 2014ko maiatzaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Maiorga Ramírez Erro jaunak aurkeztutako galdera, industrialdeetan ezartzeko eta kokagune egokia aurkitzeko laguntza jaso duten enpresei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Bildu-Nafarroa parlamentu-taldeko foru parlamentari Maiorga Ramírez Erro jaunak, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak idatziz erantzun dezan:

Nafarroako Gobernuko Politika Ekonomiko eta Enpresarialaren zuzendari nagusiak, María Jesús Valdemoros andreak, agerraldia egin zuen Parlamentuan iragan apirilaren 15ean, ezagutarazte aldera 2013an zehar ekintzailetza sustatzearen eta enpresa-jarduera dinamizatzearen arloan garatutako neurriak nahiz legegintzaldiaren amaiera arte aurreikusitakoak, eta hauxe adierazi zuen:

“Nafarroako enpresentzako laguntzen beste parte bat da jarduera ekonomikoen eremuak sustatzeko ekintzena.

Halatan, industrialdeetan azpiegiturak hobetzeko inbertsioak egin dira, Nafarroako Gobernuaren jabetzako industrialdeetan enpresak instalatzea errazteko. Berebat, enpresei laguntza eman zaie, kokalekurik aproposena bilatzeko, bai eta kasuko izapideak egiteko ere”.

Hori dela-eta, hauxe jakin nahi dut:

• Zer enpresari lagundu zaie? Zerrenda osoa eskatzen dut.

• Zenbat diru eduki da enpresa horiei laguntzeko? Zenbateko horren xehakapena eskatzen dut.

• Zenbateko inbertsioa egin da industrialdeetako azpiegiturak hobetzeko, enpresak paratu ahal izan daitezen?

• Orobat adierazi zen enpresa-inbertsioen prozesuei lotutako administrazio prozesuetan enpresei laguntzeko lana egin dela. Horri dagokionez, zenbat aldiz egin da laguntzeko lan hori?

